
	1. ՀՀ վարչապետի աշխատակազմի տարածքային զարգացման եվ շրջակա միջավայրի հարցերի վարչություն
	08.02.2022թ.

	
	№ 02/11.8/5269-2022


	Եզրակացություն
«Հայաստանի Հանրապետության կառավարության 2014 թվականի հունվարի 30-ի N 145-Ն, 2014 թվականի ապրիլի 23-ի N 495-Ն և 460-Ն որոշումներում լրացումներ և փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1. Հաշվի առնելով այն, որ Նախագիծը չի ներկայացվել Քաղաքաշինության և Կադաստրի կոմիտեներ՝ կարծիքի, մինչդեռ Նախագծի 1-ին կետի 6-րդ ենթակետի զ, ժբ, ժթ, իա, իբ, 7-րդ ենթակետի գ, 8-րդ ենթակետի գ, ինչպես նաև 9-րդ ենթակետի ե պարբերություններում իրականացվող փոփոխությունները վերաբերում են քաղաքաշինության և կադաստրային ոլորտներին, առաջարկում ենք Նախագիծը ներկայացնել նաև վերոնշյալ մարմիններ՝ կարծիքի:
	Ընդունվել է:





Նախագիծը լրամշակվել է՝ հաշվի առնելով նաև ՀՀ քաղաքաշինության և կադաստրի կոմիտեների կարծիքները:

	2. Նկատի ունենալով ՀՀ կառավարության 01.04.2002թ. N 317-Ն որոշումը, ինչպես նաև Քաղաքաշինության կոմիտեի նախագահի 24.03.2014թ. N 87-Ն և 28.12.2020թ. N 102-Ն հրամանները՝ ամբողջությամբ վերանայման կարիք ունեն Հայաստանի Հանրապետության կառավարության 2014 թվականի հունվարի 30-ի «Պետական նպաստների մասին» Հայաստանի Հանրապետության օրենքի կիրարկումն ապահովելու մասին» N 145-Ն որոշման (այսուհետ՝ Որոշում) 22-րդ կետի բոլոր ենթակետերը:
	Ընդունվել է:

ՀՀ քաղաքաշինության կոմիտեի առաջարկների հիման վրա լրամշակվել են ՀՀ կառավարության 2014 թվականի հունվարի 30-ի N 145-Ն որոշման համապատասխան դրույթները, այդ թվում՝ N 3 հավելվածի 22-րդ կետի ենթակետերը:

	3. «ՀՀ վարչատարածքային բաժանման մասին» օրենքում փոփոխություններ և լրացումներ կատարելու մասին» ՀՕ-328-Ն օրենքի շրջանակներում իրականացված վարչատարածքային բարեփոխումների արդյունքում վերանայման կարիք ունի նաև Որոշման հավելված N 4-ի ցանկը, միաժամանակ, առաջարկում ենք նաև Որոշման մեջ նշված բնակավայրերում նշել նաև տվյալ համայնքի անվանումը:
	Ընդունվել է:

	2. Հայաստանի Հանրապետության քաղաքաշինության կոմիտե
	25.02.2022թ.

	
	N 01/18/1708-2022

	1. ՀՀ կառավարության 2014 թվականի հունվարի 30-ի N 145-Ն որոշման մեջ կատարվող փոփոխությունների կազմում ներառել նաև հետևյալ փոփոխությունները.
Որոշման N 2 հավելվածի «11. Բնակարանային պայմանները» կետի՝ 
1) 1-ին ենթակետում «աղետի հետևանքով տրամադրված տնակ» բառերը փոխարինել «երկրաշարժից հետո տեղադրված կամ կառուցված ոչ հիմնական շինություն /տնակ/» բառերով,
2) 2-րդ ենթակետում «ոչ հիմնական (ժամանակավոր) շինություն, տնակ» բառերը փոխարինել «ոչ հիմնական շինություն /տնակ/» բառերով,
3) 3-րդ ենթակետում «վթարային (3-րդ կամ 4-րդ աստիճանի) բնակարան» բառերը փոխարինել «3-րդ կամ 4-րդ աստիճանի վնասվածություն ունեցող բնակարան (բնակելի տուն)» բառերով:
	Ընդունվել է:

	2. Նախագծի N 3 հավելվածի 22-րդ կետի՝
1) 1-ին ենթակետում «աղետի հետևանքով տրամադրված տնակ» բառերը փոխարինել «երկրաշարժից հետո տեղադրված կամ կառուցված ոչ հիմնական շինություն /տնակ/» բառերով, իսկ «տեղական ինքնակառավարման մարմնի տեղեկանք» բառերը փոխարինել «համայնքի ղեկավարի կողմից տրված տեղեկանք» բառերով,
2) 2-րդ ենթակետում «ոչ հիմնական (ժամանակավոր) շինություն, տնակ» բառերը փոխարինել «ոչ հիմնական շինություն /տնակ/» բառերով, իսկ «տեղական ինքնակառավարման մարմնի տեղեկանք» բառերը փոխարինել «համայնքի ղեկավարի կողմից տրված տեղեկանք» բառերով,
3) 3-րդ ենթակետում «վթարայնության 3-րդ կամ 4-րդ աստիճան ունեցող  բնակարան» բառերը փոխարինել «3-րդ կամ 4-րդ աստիճանի վնասվածություն ունեցող բնակարան (բնակելի տուն)» բառերով, իսկ «Հայաստանի Հանրապետության քաղաքաշինության նախարարության լիազորած մասնագիտացված կազմակերպության կամ այդ կազմակերպությունից ստացված համապատասխան եզրակացության հիմքով, տվյալ եզրակացությունը տալու օրվանից հետո տվյալ շինության ամրացման աշխատանքներ իրականացված չլինելու դեպքում` տեղական ինքնակառավարման մարմնի տված տեղեկանքը.» բառերը փոխարինել «շենքերի ու շինությունների տեխնիկական վիճակի հետազննության ոլորտում լիցենզավորված անձանց կողմից տրված  եզրակացություն և համայնքի ղեկավարի կողմից տրված տեղեկանք՝ եզրակացության տրամադրման օրվանից հետո տվյալ շինության տեխնիկական վիճակի բարելավման ուղղությամբ աշխատանքների իրականացված լինելու կամ չլինելու մասին»:
	Ընդունվել է:

	3. Որոշմամբ հաստատված ձև N 1-ի՝
1) դիմումին կից ներկայացվող փաստաթղթերի ցանկին վերաբերող աղյուսակի՝
ա. 1-ին տողում «Տեղեկանք բնակարանային պայմանների մասին (աղետի հետևանքով տրամադրված տնակ, ոչ հիմնական շինություն)՝ տրված տեղական ինքնակառավարման մարմնի կողմից» բառերը փոխարինել «Համայնքի ղեկավարի կողմից տրված տեղեկանք՝ բնակարանային պայմանների մասին (երկրաշարժից հետո տեղադրված կամ կառուցված ոչ հիմնական շինություն /տնակ/, ոչ հիմնական շինություն /տնակ/)» բառերով, ըստ այդմ վերանայելով Նախագծի 1-ին կետի 6-րդ ենթակետի «զ» ենթակետը:
բ. 2-րդ տողում «3-րդ կամ 4-րդ աստիճանի վթարային բնակարանի համար Հայաստանի Հանրապետության քաղաքաշինության նախարարության լիազորած մասնագիտացված կազմակերպության կամ այդ կազմակերպությունից ստացված համապատասխան եզրակացության հիման վրա տեղական ինքնակառավարման մարմնի կողմից տրված տեղեկանք» բառերը փոխարինել «բնակարանի (բնակելի տան) տեխնիկական վիճակի մասին շենքերի ու շինությունների տեխնիկական վիճակի հետազննության ոլորտում լիցենզավորված անձանց կողմից տրված  եզրակացություն և համայնքի ղեկավարի կողմից տրված տեղեկանք՝ եզրակացության տրամադրման օրվանից հետո տվյալ շինության տեխնիկական վիճակի բարելավման ուղղությամբ աշխատանքների իրականացված լինելու կամ չլինելու մասին» բառերով,
2) Տեղեկություններ բնակարանային պայմանների, սեփականության և կոմունալ հարմարությունների առկայության մասին աղյուսակի՝
ա. առանձին բնակարան (առանձնատուն) բառերը փոխարինել «բնակարան (բնակելի տուն)» բառերով,
3) Ոչ հիմնական շինություն և տնակ բառերը համապատասխանեցնել վերը նշված սահմանումներին,
4) «Վթարային բնակարան (3-րդ կամ 4-րդ աստիճանի)» բառերը փոխարինել «3-րդ կամ 4-րդ աստիճանի վնասվածություն ունեղող բնակարան (բնակելի տուն)» բառերով:
	Ընդունվել է:

	4. Որոշմամբ հաստատված ձև N 4-ի 34-րդ տողի 3-րդ սյունակում «տեղեկանք` բնակավայրից, իսկ 3-րդ կամ 4-րդ աստիճանի վթարային բնակարանի համար՝ նաև ՀՀ քաղաքաշինության նախարարության լիազորած մասնագիտացված կազմակերպության կամ այդ կազմակերպությունից ստացված համապատասխան եզրակացության հիման վրա տեղական ինքնակառավարման մարմնի տված տեղեկանքը» բառերը փոխարինել «բնակարանի (բնակելի տան) տեխնիկական վիճակի մասին շենքերի ու շինությունների տեխնիկական վիճակի հետազննության ոլորտում լիցենզավորված անձանց կողմից տրված եզրակացություն և համայնքի ղեկավարի կողմից տրված տեղեկանք՝ եզրակացության տրամադրման օրվանից հետո տվյալ շինության տեխնիկական վիճակի բարելավման ուղղությամբ աշխատանքների իրականացված լինելու կամ չլինելու մասին» բառերով:
	Ընդունվել է:

	5. Որոշման մեջ՝ իրավական որոշակիություն ապահովելու նպատակով, հստակեցնել փաստաթուղթ տրամադրող մարմինները (օրինակ՝ Որոշման մեջ կիրառված է «տեղական ինքնակառավարման մարմնի կողմից տրված տեղեկանք» եզրույթը, մինչդեռ, «Տեղական ինքնակառավարման մասին» օրենքի 6-րդ հոդվածի 1-ին մասի համաձայն տեղական ինքնակառավարման մարմին են հանդիսանում համայնքի ավագանին և համայնքի ղեկավարը, բայց ավագանին նման տեղեկանքներ տալու լիազորություն չունի):
	Ընդունվել է:

	3. Հայաստանի Հանրապետության կադաստրի կոմիտե
	22.02.2022թ.

	
	N /ՍԹ/1709-2022

	1. Ի կատարումն ՀՀ վարչապետի 2022 թվականի փետրվարի 8-ի N 02/11.8/5269-2022 հանձնարարականի՝ հայտնում ենք, որ «Հայաստանի Հանրապետության կառավարության 2014 թվականի հունվարի 30-ի N 145-Ն, 2014 թվականի ապրիլի 23-ի N 495-Ն և 460-Ն որոշումներում լրացումներ և փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ ունենք հետևյալ առաջարկությունը.
Նախագծի 1-ին կետի 3-րդ ենթակետով խմբագրվող 3-րդ մասում «կադաստրի կոմիտեի նախագահին՝» բառերը փոխարինել «կադաստրի կոմիտեի ղեկավարին՝» բառերով:
	Ընդունվել է:

	2. Միաժամանակ առաջարկում ենք ՀՀ կառավարության 2014 թվականի հունվարի 30-ի N 145-Ն որոշման N 4 հավելվածում բնակավայրերի անվանումները համապատասխանեցնել «Հայաստանի Հանրապետության վարչատարածքային բաժանման մասին» ՀՀ օրենքում սահմանված անվանումներին, մասնավորապես՝ «Սևակավան» բառը փոխարինել «Պարույր Սևակ» բառերով, «Բաղրամյան» բառը փոխարինել «Բաղրամյան (Բաղրամյան համայնք)» բառերով, «Ղուրսալ» բառը փոխարինել «Արջհովիտ» բառով, «Մեծ Պառնի» բառերը փոխարինել «Մեծ Պարնի» բառերով, «Անի կայարան» բառերը փոխարինել «Անիավան» բառով և այլն:
	Ընդունվել է:

	4. Հայաստանի Հանրապետության Կենտրոնական բանկ
	18.02.2022թ.

	
	N 15.1-07/0115-22

	1. Համաձայն Հայաստանի Հանրապետության վարչապետի աշխատակազմի ղեկավարի 08.02.2022 թվականի թիվ 02/11.8/3833-2022 գրության՝ հայտնում ենք Ձեզ, որ «Հայաստանի Հանրապետության կառավարության 2014 թվականի հունվարի 30-ի թիվ 145-Ն, 2014 թվականի ապրիլի 23-ի թիվ 495-Ն և 460-Ն որոշումներում լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ) ուսումնասիրվել է Հայաստանի Հանրապետության կենտրոնական բանկի կողմից։ Նախագծի 2-րդ կետի 1-ին մասը, որով Հայաստանի Հանրապետության կառավարության 2014 թվականի ապրիլի 23-ի թիվ 495-Ն որոշման հավելվածը լրացվում է 1.1.5.-րդ կետով, խնդրահարույց է: Մասնավորապես, նշված կետում «նպաստի վճարումը» բնորոշվում է որպես նպաստառուին վճարման կտրոնի 2 օրինակի տրամադրում: 
Վճարման կտրոնի տրամադրումը ոչ մի կերպ չի կարող համարվել վճարման կատարում, այն կարող է դիտվել բացառապես որպես կատարված վճարման հավաստում կամ ապացույց: Վճարման կատարումը որոշակի գումարի փոխանցումը կամ տրամադրումն է: Նշվածից ելնելով՝ առաջարկում ենք «նպաստի վճարում» հասկացություն սահմանելու փոխարեն նախատեսել դրույթ, որ որպես կատարված նպաստի վճարման հավաստում կամ ապացույց, նպաստառուին տրամադրվում է քննարկվող կետում նշված վավերապայմաններին համապատասխանող վճարման կտրոն:
	Ընդունվել է:


	5. ՀՀ արդարադատության նախարարություն
	03.02.2022թ.

	
	N //4624-2022

	1. «Հայաստանի Հանրապետության կառավարության 2014 թվականի հունվարի 30-ի թիվ 145-Ն, 2014 թվականի ապրիլի 23-ի թիվ 495-Ն և 460-Ն որոշումներում լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 6-րդ ենթակետի «ժէ» պարբերությամբ նախատեսվում է Հայաստանի Հանրապետության կառավարության 2014 թվականի հունվարի 30-ի թիվ 145-Ն որոշման N1 հավելվածը լրացնել նոր՝ 3.2-րդ կետով, որը սահմանում է, որ «…հայտնում ենք մեր համաձայնությունը, որ սույն դիմում-հայտարարագրով նշված անձանց նույնականացման տվյալները տրամադրվեն օրենսդրությամբ սահմանված, ընտանիքների անապահովության գնահատման հիմքով, ծրագրեր (նյութական և ոչ նյութական աջակցություն, արտոնություններ, զեղչեր և այլն) իրականացնող պետական մարմիններին, ինչպես նաև այլ կազմակերպություններին..» 
Վերոնշյալ կարգավորման արդյունքում համապատասխան  դիմում հայտարարագիր լրացնող անձը այսուհետ նաև տալու է իր համաձայնությունը, որ իր նույնականացման քարտի տվյալները տրամադրվեն օրենսդրությամբ սահմանված, ընտանիքների անապահովության գնահատման հիմքով, ծրագրեր (նյութական և ոչ նյութական աջակցություն, արտոնություններ, զեղչեր և այլն) իրականացնող պետական մարմիններին, ինչպես նաև այլ կազմակերպություններին: Մինչդեռ,  կարծում ենք, որ սույն կարգավորումը կարող է հանգեցնել անձի՝ անձնական տվյալների պաշտպանության իրավունքի խախտման այն մասով, որ չի բացահայտում, թե կոնկրետ ինչ կազմակերպությունների կողմից և ինչ ծրագրերի իրականացման համար է անձը տրամադրելու իր նույնականացման քարտի տվյալները: 
Հաշվի առնելով վերը նշվածը՝ անհրաժեշտ է Նախագծի համապատասխան կարգավորումը խմբագրել՝ որոշակիացնելով այն կազմակերպությունների և նրանց կողմից իրականացվող ծրագրերի շրջանակը, որոնց կապակցությամբ դիմում հայտարարագիր լրացնող անձը տալու է իր համաձայնությունը, որպեսզի իր նույնականացման քարտի տվյալները դառնան հասանելի: 

	Ընդունվել է:

	2. Նախագծի 1-ին կետի 6-րդ ենթակետի «իբ» պարբերությամբ նախատեսվող դրույթն անհրաժեշտ է խմբագրել՝ նկատի ունենալով, որ ՀՀ կառավարության 2014 թվականի հունվարի 30-ի թիվ 145-Ն որոշման 4-րդ «Ձև»-ում «43.4» կետ նախատեսված չէ։
	Ընդունվել է:

	6. ՀՀ պաշտպանության նախարարություն
	07.01.2022թ.

	
	N ՊՆ/510/57-2022

	1. «Հայաստանի Հանրապետության կառավարության 2014 թվականի հունվարի 30-ի N145-Ն, 2014 թվականի ապրիլի 23-ի N495-Ն և 460-Ն որոշումներում լրացումներ և փոփոխություններ կատարելու մասին» Կառավարության որոշման նախագծի վերաբերյալ դիտողություններ և առաջարկություններ չունենք:
	
Ընդունվել է ի գիտություն:


	7. ՀՀ տարածքային կառավարման և ենթակառուցվածքների նախարարություն
	12.01.2022թ.

	
	N ԳՍ/15.2/666-2022

	1. «Հայաստանի Հանրապետության կառավարության 2014 թվականի հունվարի 30-ի N 145-Ն, 2014 թվականի ապրիլի 23-ի N 495-Ն և 460-Ն որոշումներում լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ ՀՀ տարածքային կառավարման և ենթակառուցվածքների նախարարությունը դիտողություն և առաջարկություն չունի:
	
Ընդունվել է ի գիտություն:


	8. ՀՀ ֆինանսների նախարարություն
	17.01.2022թ.

	
	N 01/8-3/785-2022

	1. Ուսումնասիրելով Ձեր 30.12.2021թ. N ՄՆ/ՍՀ-1-3/49126-2021 գրությամբ ներկայացված «Հայաստանի Հանրապետության կառավարության 2014 թվականի հունվարի 30-ի N 145-Ն, 2014 թվականի ապրիլի 23-ի N 495-Ն և N 460-Ն որոշումներում լրացումներ և փոփոխություններ կատարելու մասին» ՀՀ կառավարության որոշման նախագիծը (այսուհետ՝ Նախագիծ), որով նախատեսվում է անապահով ընտանիքների համար ապահովել սոցիալական աջակցության ծրագրերի մատչելիություն և պարզեցնել գործող ընթացակարգերը, հայտնում ենք, որ դիտողություններ և առաջարկություններ չունենք:
	
Ընդունվել է ի գիտություն:

	9. ՀՀ բարձր տեխնոլոգիական արդյունաբերության նախարարություն
	18.01.2022թ. 

	
	N  Մ/2035-2022

	1. Նախագծի 1-ին կետի 1-ին ենթակետով Հայաստանի Հանրապետության կառավարության 2014 թվականի հունվարի 30-ի  N 145-Ն որոշման նախաբանում առաջարկվող փոփոխություններով պայմանավորված անհրաժեշտություն է առաջանում նաև հիշյալ որոշման նախաբանում «մասերի» բառը փոխարինել «մասի» բառով:
	Ընդունվել է մասամբ:
1-ին կետի 1-ին ենթակետը խմբագրվել է:

	1. Նախագծի 1-ին կետի 9-րդ ենթակետի «դ» պարբերությունում անհրաժեշտ է հանել «N 7 հավելված» բառերը:
	
Ընդունվել է:


	1. Նախագծի 1-ին կետի 10-րդ ենթակետի «ը» պարբերությունից հետո գրված պարբերությունն անհրաժեշտ է համարակալել:
	
Ընդունվել է:


	4. Հաշվի առնելով, որ ընտանեկան, սոցիալական նպաստների ու հրատապ օգնության, ավանդների փոխհատուցման վճարման գործընթացը կրում է շարունական բնույթ և 2022 թվականի հունվար ամսվա ընթացքում ևս այդ գործըթացը փաստացի իրականացվել(ու) է, հետևաբար, Նախագծի 4-րդ կետում անհրաժեշտ է վերանայել Նախագծով առաջարկվող բոլոր կարգավորումների գործողության տարածումը 2022 թվականի հունվարի 1-ից հետո ծագող հարաբերությունների վրա: Կամ, հաշվի առնելով «Նորմատիվ իրավական ակտերի մասին» օրենքի 13-րդ հոդվածի 4-րդ և 6-րդ մասի պահանջները, անհրաժեշտ է առանձնացնել այն կետերը, որոնց գործողության մեջ դնելու համար անհրաժեշտ են այլ ժամկետներ կամ որոշակի պայմաններ:
	
Ընդունվել է:


	10. ՀՀ հանրային ծառայությունները կարգավորող հանձնաժողով
	11.01.2022թ.

	
	N ԳԲ/34.1-Մ4-1/55-2022

	1. ՀՀ հանրային ծառայությունները կարգավորող հանձնաժողովը «Հայաստանի Հանրապետության կառավարության 2014 թվականի հունվարի 30-ի №145-Ն, 2014 թվականի ապրիլի 23-ի №495-Ն և №460-Ն որոշումներում լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ առաջարկություններ և առարկություններ չունի:
	
Ընդունվել է ի գիտություն:

	11. ՀԱՅՓՈՍՏ ՓԲԸ
	25.01.2022թ.

	
	N ՀՓ-424-2022

	«Հայաստանի Հանրապետության կառավարության 2014 թվականի հունվարի 30-ի №145-Ն, 2014 թվականի ապրիլի 23-ի №495-Ն և №460-Ն որոշումներում լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ «Հայփոստ» ՓԲԸ-ն դիտողություններ չունի:
	
Ընդունվել է ի գիտություն:

	12. Զինծառայողների ապահովագրության հիմնադրամ
	11.02.2022թ.

	
	N Ե-ԶԱՀ-2022-13

	1. Նախագծի 1-ին կետի 4-րդ ենթակետով լրացվող 3.1-ին կետի կապակցությամբ հարկ է նկատի ունենալ, որ Հիմնադրամի տեղեկատվական համակարգը հնարավորություն չի տալիս առանձնացնել կատարված փոփոխությունները (դադարեցումները և նոր շահառուները):
Իսկ փոփոխությունները կատարվում են գործնականում ամենօրյա ռեժիմով:
Ըստ այդմ, առաջարկում եմ՝ ամսական հատուցումը դադարեցնելու կամ նոր շահառուների ներառելու դեպքերում ըստ անհրաժեշտության պարբերաբար տվյալները թարմացնելու փոխարեն սահմանել հատուցման գումարները ստացող շահառուների տվյալները Աշխատանքի և սոցիալական հարցերի նախարարությանը տրամադրելու որոշակի պարբերականություն:

	Ընդունվել է:




